
ANEXO I 
CLÁUSULAS ADMINISTRATIVAS PARA A LICITACIÓN ELECTRÓNICA


Recomendación
Recomendamos ás empresas licitadoras que, para evitaren problemas técnicos de último momento, presenten a oferta con suficiente antelación.
Forma de presentar as proposicións
Para poder licitar electronicamente a empresa licitadora deberá descargar previamente a aplicación de presentación de ofertas premendo na ligazón dispoñible no perfil de contratante.
As proposicións presentaranse electronicamente a través da plataforma de licitación electrónica do Concello de Santiago premendo na ligazón de descarga do esquema da oferta.
Para acceder á plataforma de licitación electrónica é necesario que a licitadora dispoña dun certificado electrónico recoñecido ou cualificado por un prestador de servizos de certificación admitido pola plataforma.
O tamaño máximo permitido de cada ficheiro individual que se anexa nunha oferta electrónica está establecido en 30 MB.
A información da oferta declarada como confidencial deberá figurar en ficheiro individual e así se fará constar na declaración responsable que presente o licitador no sobre correspondente (o nome do ficheiro).
A plataforma non establece límite ningún no número de arquivos que se poden xuntar a unha oferta.
Os formatos admitidos para os documentos que se anexan na presentación dunha oferta so os seguintes:
.doc. | .docx : Formatos de texto nativos de Microsoft Word.
.xls | .xlsx   Formato de folla de cálculo nativo de Microsoft Excel.
.ppt |.pptx : Formato de presentación nativo de Microsoft PowerPoint.
.rtf : Formatos de texto estándar.
.sxw : Formato de texto nativo Star Office.
.abw : Formato de texto nativo de Abiword.
.pdf : Formato documental nativo de Adobe Acrobat.
.jpg : Formato gráfico.
.bmp : Formato gráfico nativo de Microsoft Windows.
.tiff | .tif : Formato gráfico.
.odt : Formato OpentDocument texto.
.ods : Formato OpentDocument folla de cálculo.
.odp : Formato OpentDocument presentación.
.odi : Formato OpentDocument imaxe.
.zip : Formato comprimido nativo de Winzip e soportado por Microsoft Windows.
.dwg : Formato de debuxo AutoCAD.
Como medida alternativa para xuntar arquivos doutros formatos, pódense envolver nun arquivo comprimido (ZIP).
É responsabilidade das persoas licitadoras velar por que as ofertas estean libres de virus. Non obstante, a mera presenza de virus non determina a exclusión da oferta, sempre que se poida acceder ao seu contido.
Notificacións e comunicacións
A tramitación do procedemento de adxudicación deste contrato suporá a práctica das notificacións e comunicacións derivadas por medios exclusivamente electrónicos. 
As notificacións realizaranse mediante o sistema de comparecencia electrónica. Por tanto, todo licitador deberá darse de alta na área privada da plataforma de licitación electrónica do Concello de Santiago premendo na ligazón de acceso ao rexistro de licitadores. 
A práctica das notificacións e comunicacións a través do sistema de comparecencia realizarase mediante o acceso da persoa interesada ou do seu representante ao contido da notificación ou comunicación posta ao seu dispor no apartado deseñado con tal propósito na plataforma de licitación electrónica do Concello de Santiago, logo de empregar algún dos sistemas electrónicos de identificación ou sinatura admitidos para esta actuación. 
A notificación electrónica realizada polo sistema de comparecencia entenderase practicada para todos os efectos legais no momento en que a persoa interesada ou o seu representante accedan ao seu contido.
Cando, tendo constancia de que se puxo ao dispor dos licitadores a notificación, transcorran 10 días naturais sen que a persoa destinataria acceda ao seu contido, entenderase que a notificación foi rexeitada, terase por efectuado o trámite e seguirase co procedemento, salvo que algunha lei estableza un prazo distinto.
Os prazos a partir computaranse desde o aviso de notificación sempre que o acto obxecto de notificación se publicara no perfil de contratante do órgano de contratación. En caso contrario, os prazos computaranse desde a recepción da notificación polo interesado.
Malia o anterior, o requisito de publicidade no perfil de contratante non resultará aplicable ás notificacións practicadas con motivo do procedemento de recurso especial nas que se computará o prazo de quince días hábiles previsto no artigo 50 da Lei de contratos do sector público desde a data do aviso de notificación.
Confidencialidade da documentación relativa a criterios non cuantificables por fórmula
As licitadoras que consideren confidencial algún dos documentos que presenten deben efectuar unha designación explícita —cubrindo a declaración responsable que deben presentar no sobre A— e reflectilo claramente, sobreimpreso ou na marxe da páxina, no propio documento designado confidencial.
Esta documentación deberá estar desagregada en arquivos independentes comezando o arquivo coa palabra CONFIDENCIAL. Se a designación non se efectúa dese xeito, o documento non se considerará confidencial.
INFORMACIÓN SOBRE PROTECCIÓN DE DATOS

Responsable do tratamento: CONCELLO DE SANTIAGO DE COMPOSTELA. Fins do tratamento: xestión dos expedientes de contratación pública do CONCELLO DE SANTIAGO DE COMPOSTELA. Base xurídica do tratamento: cumprimento de obrigación legal derivada da Lei 9/2017, de 8 de novembro, de Contratos do Sector Público, pola que se transponen ao ordenamento xurídico español as Directivas do Parlamento Europeo e do Consello 2014/23/UE e 2014/24/UE, de 26 de febreiro de 2014. Persoas destinatarias: os datos persoais poderán ser facilitados a terceiras entidades en función dos fins descritos. Dereitos: ten dereito de acceso, rectificación, supresión dos seus datos, e a portabilidad, limitación ou oposición, enviando un escrito ao CONCELLO DE SANTIAGO DE COMPOSTELA, así como a reclamar ante a Axencia Española de Protección de Datos. Máis información: http://santiagodecompostela.gal/e_santiago/interior.php?txt=cc_portalprovedor&lg=gal

